
EFTIRLITSSKÝRSLA 

UOS-3343 

Rekstraraðili 

Gallon ehf. 

kt: 6309212280 

Tegund starfsemi 

Olíubirgðastöðvar 

Starfsleyfisnúmer: 

 

Gildistími starfsleyfis 

31. janúar 2027 

Starfsstöð 

Reyðarfjörður 

Tegund eftirlits 

Reglubundið eftirlit 

 

Dagsetning eftirlits 

8. september 2026 

Starfstöðvarnúmer:  

ET-0139 

Eftirlitsmaður 

Kristín Kröyer 

Útgáfudagur skýrslu 

5. október 2026 

Tengiliðir 

Tengiliður Titill 

Andri Vífilsson 

Niðurstaða eftirlits 

Við eftirlit komu fram þrjú ný frávik er varða: olíugeyma úr varanlegri notkun, umhverfisupplýsingar 

og lekaheldni þróarinnar. 

Umfang eftirlits 

Reglubundið eftirlit fór fram hjá rekstraraðila þann 8. september 2026. 

 

Niðurstöður síðasta eftirlits: 

Í fyrra eftirliti voru settar fram fjórar ábendingar. Ábendingarnar vörðuðu að uppfæra þarf áætlun 

um tímabundna og varanlega rekstrarstöðvun sem og umhverfismarkmiðin. Það hefur ekki verið 

gert. Einnig að slanga við undantöppunartanka þarfnast endurnýjunar. Rekstraraðili hefur breytt 

verklagi og notar nú slöngur úr olíubílunum. Einnig var sett ábending varðandi að starfsleyfi 

stöðvarinnar væri að renna út. Rekstraraðili hefur sótt um nýtt starfsleyfi. 

Í fyrra eftirliti var einnig sett fram eitt frávik frá 2. mgr. 28. gr. reglugerðar nr. 884/2017 um varnir 

gegn olíumengun frá starfsemi á landi. Þegar olíugeymir er tekinn varanlega úr notkun skal 

rekstraraðili innan sex mánaða fjarlægja olíugeyminn, ásamt lögnum honum tengdum. Á stöðinni er 

geymir sem hefur verið varanlega tekin úr notkun fyrir meira en sex mánuðum en hefur ekki verið 

fjarlægður og er frávikið því enn opið. 

  

Rekstrarhandbók: 

Rekstrarhandók var til staðar og ekki gerðar athugasemdir við hana. 

  

Olíuskilja: 

Á svæðinu er olíuskilja að Nafnstærð 1,2 sem afvatnar 850 m2. Skiljan er úr flokk 1 með olíurúmmál 

1970 lítra og sandfang sem rúmar 1030 lítra. 
Samkvæmt upplýsingum frá rekstraraðila var niðurstaða síðustu sýnatöku úr olíuskiljunni 750 mg/l 

sem er frávik. 
 

  

Þrýstiprófanir: 

Rekstraraðili hefur ekki framkvæmt eigin þrýstiprófanir. Löndunarlagnirnar eru sameiginlegar með 

Olíudreifingu og hefur rekstraraðili stuðst við niðurstöður þaðan. Olíudreifing framkvæmdi 

þrýstiprófanir síðast árið 2021 á öllum löndunarlögnunum og því þarf að framkvæma þrýstiprófanir 

á öllum lögnunum í ár. 

  

Þykktarmælingar. 

Einungis einn geymir er í notkun í stöðinni og var hann þykktarmældur árið 2018. 

  

Trygging vegna bráðamengunar: 

Tryggingaskírteini vegna bráðamengunar var til staðar og í gildi. 

  

Umhverfisupplýsingar: 

Rekstraraðili hefur ekki skilað umhverfisupplýsingum til stofnunarinnar fyrir árið 2025 sem er frávik 

  

Vettvangsskoðun: 

Í vetvangsskoðuninni kom í ljós að þrærnar sem rekstraraðili er með olíutankana í eru án niðurfalls. 

Rekstraraðili gat í eftirlitinu ekki svarað því hvernig frárennsli frá þrónum er háttað og engar 

upplýsingar hafa borist stofnuninni þess efnis frá því að eftirlitið fór fram. Samkvæmt 9. gr. í 

reglugerð nr. 884/2017 um varnir gegn olíumengun frá starfsemi á landi skulu lekavarnir vera 

olíuheldar. Vatn safnast ekki í þrærnar og því eru þrærnar annað hvort ekki lekaheldar eða að 

rekstraraðili hefur ekki þekkingu á uppbyggingu mengunarvarna sinna. Í gr. 2.4 í starfsleyfinu kemur 

fram að frárennsli frá þróm skal leitt í gegnum olíuskilju utan lekavarnar. Þar sem rekstraraðili gat 

ekki svarað því hvernig frárennslinu er háttað er um frávik að ræða. 

 

Staða Frávika 

Frávik frá Lýsing á fráviki Staða á 

fráviki 

gr. 2.4 í starfsleyfi Frávik skráð: 8. september 2026 

Losun mengunarefna í vatn yfir viðmiðunarmörkum 

Olía í frárennsli má að hámarki vera 15 mg/kg. 

Samkvæmt upplýsingum frá rekstraraðila var losunin 750 mg/l í síðust 

mælingu. 

Opið 

 

 

2. mgr. 28. gr. 

reglugerð nr. 

884/2017 um 

varnir gegn 

olíumengun frá 

starfsemi á landi. 

Frávik skráð: 8. september 2026 

Þegar olíugeymir er tekinn varanlega úr notkun skal rekstraraðili 

innan sex mánaða fjarlægja olíugeyminn, ásamt lögnum honum 

tengdum. 

Í stöðinni er olíugeymir sem hefur verið tekinn varanlega úr notkun 

fyrir meira en sex mánuðum og hefur ekki verið fjarlægður. 

Opið 

 

 

gr. 3 í reglugerð 

206/2025 um 

breytingu á 

reglugerð nr. 

990/2008 um 

útstreymisbókhald. 

Frávik skráð: 8. september 2026 

Rekstraraðili skal taka saman umhverfisupplýsingar og senda til 

Umhverfis- og orkustofnunar fyrir 1. maí ár hvert fyrir undangengið 

almanaksár.  

Umhverfisupplýsingum fyrir árið 2025 hefur ekki verið skilað. 

Opið 

 

 

gr. 2.4 í starfsleyfi Frávik skráð: 8. september 2026 

Rekstraraðila ber að uppfylla gildandi lög og reglugerðir á starfssviði 

sínu og tryggja að starfsemi hans sé rekin í samræmi við meginreglur 

38. gr. laga nr. 7/1998 um hollustuhætti og mengunarvarnir. 

Þrær utan um olíutanka eru án niðurfalls og rekstraraðili hefur ekki 

sýnt fram á að olíuþrærnar séu lekaheldar skv gr. 2.4 í starfsleyfi. 

Opið 

Lagagrunnur eftirlits 

Eftirlit Umhverfis- og orkustofnunar er framkvæmt með vísan til 57. gr. reglugerðar nr. 550/2018 um losun frá atvinnurekstri og 

mengunarvarnareftirlit. Að loknu eftirliti eru gefin út drög að eftirlitsskýrslu og hefur rekstraraðili tvær vikur frá birtingu þeirra til að koma 

á framfæri athugasemdum. Að þeim fresti liðnum er gefin út lokaskýrsla. 

Rekstraraðili hefur þrjár vikur frá dagsetningu lokaskýrslu til að skila inn úrbótaáætlun, sbr. 58. gr. reglugerðar nr. 550/2018. 

Athygli er vakin á heimild Umhverfis- og orkustofnunar til beitingar þvingunarúrræða skv. 61. gr. reglugerðar nr. 550/2018 um losun frá 

atvinnurekstri og mengunarvarnareftirlit, sbr. einni XVII. kafla laga nr. 7/1998 um hollustuhætti og mengunarvarnir. 

Umhverfis- og orkustofnun innheimtir gjald fyrir vinnu sérfræðings vegna eftirfylgni eftirlits og beitingar þvingunarúrræða, sbr. 22. gr., 

sbr. og 1. gr. gjaldskrár nr. 1033/2025. 

 


